
IT-TPESPISA TA’ ALLA FPWIDNEJNA

[I-qawl Malti jghid li “d-drawwa li titrabba fina, il-kefen biss inehhiha”. Dan jghodd kemm
ghad-drawwiet tajba u kemm ghal dawk hziena. Ghalhekk dwar tal-ahhar nistghu nghidu li d-
difetti li jitrabbew fina, il-mewt biss tnehhihomlna. Dan jixhed kemm huwa difficli li
nikkoregu d-difetti taghna. Jien naf lili nnifsi u inti taf lilek innifsek: ilkoll nafu kemm irridu
neghrqu d-demm biex innaqqu certi difetti f’hajjitna. Fil-fatt, hemm min jaqta’ qalbu u jarmi
l-ankri. Hemm min li, minkejja li jkun stinka qatigh biex jikkoregi lilu nnifsu, jibga’ ma jarax
rizultat, u jahseb li huwa xi hopeless case!

Quddiem din il-qaghda nisma’ I-eku ta’ dak li Gesu jghidilna fil-Vangelu: “Indmu ghax is-
Saltna tas-smewwiet waslet” (Mt 4:14). Fi kliem iehor Gesu qed jghidilna: Taqtghux
galbkom ghax is-saltna ta’ Alla tinsab gqribkom. Mhix ’il boghod minnkom. Is-saltna ta’ Alla
tista’ tintlahaq minn kulhadd. Mhux difficli li tidhol fiha. Kulhadd jista’ jasal ghaliha — hadd
ma huwa eskluz. Din is-saltna waslet ghandna minghajr ma sejjahnielha. Hija don li Alla tana
minghajr ma qaghad igis il-merti taghna. Gesu ged jghidilna biex ma nibzghux, ghax Alla hu
grib taghna. Gesu mhux tant imbieghed li jistghu jilhquh biss dawk li huma “kbar”
spiritwalment.

Ghalhekk, jekk Alla huwa dagshekk qrib taghna, hu ser jghinna biex nirbhu n-nuqqasijiet u d-
difetti taghna. L-imhabba tieghu lahqet lil kulhadd. Ghalhekk, ghal min jemmen fih, ma
jghoddx il-gawl li 1-kefen biss itemm id-difetti taghna. Kieku bil-hila taghna biss, bir-ragun
nghidu hekk; imma Alla huwa vicin taghna. Alla jinsab madwarna u hdejna. Din i¢-certezza
taghtina gawwa biex naghmlu passi li umanament jistghu jidhru tqal hafna jekk mhux ukoll
impossibbli.

Hemm hafna modi kif Alla jkun prezenti fostna. Il-Kelma ta’ Alla (il-Bibbja) hija wahda
minn dawn I-ghamliet ta’ prezenza. Fil-Bibbja ghandna r-rakkont ta’ kemm Alla jhobb lill-
umanita. I1-Bibbja hija 1-Ktieb ta’ Alla u fl-istess waqt il-Ktieb tal-poplu ta’ Alla ghax fiha
nsibu n-nisga tar-relazzjonijiet li sehhew bejn Alla u I-poplu tieghu. Hjiel tat-tezor li hemm
fil-Kelma ta’ Alla nsibuh f’din it-talba li kiteb ta’ San Efrem: “Mulej, min ghandu I-hila
jifhem I-ghana kollu ta’ mgar wahda mill-kelmiet tieghek? Huwa hafna izjed dak li jaharbilna
minn dak li jirnexxilna nithmu. Ahna sewwasew bhal nies ghatxana li jixorbu mill-ghajn. Il-
kelma tieghek toffri hafna sfumaturi differenti, kif hafna huma l-perspettivi ta’ dawk li
jgharbluha. I1-Mulej lewwen il-kelma tieghu bi gmiel ta’ kull xorta, biex dawk li jgharbluha
jistghu jikkontemplaw dak li jixtiequ minnha. Satar fil-kelma tieghu t-tezori kollha, biex kull
wiehed minna jsib ghana f’dak 1i jikkontempla” (Tifsir fuq id-Diatessaron, 1, 18). Il-Kelma
ta’ Alla tinsab f’hogorna u f’idejna. Hija t-tpespisa ta’ Alla f’widnejna. Mhix xi ktieb
ipprivileggjat ghal ftit. Ma ghandu jkun hawn hadd li jhossu m¢ahhad minn din il-Kelma li
hija ghajnuna li jaghtina Alla biex indawlu d-dlamijiet tal-hajja u niksbu vizjoni li taghti
tifsira dinjituza lill-istorja individwali u socjali taghna.

Sakemm il-Bibbja ma tkunx ktieb sabih biex izejjen l-ixkaffa fil-librerija jew fil-vetrina,
imma tkun il-bastun li jwezinna fil-mixja fid-dinja u l-medi¢ina 1i tfejjaq il-gerhat u
tgawwina, ghandha qawwa ggib bidliet kbar. Pietru u Indri kellhom id-drawwiet taghhom



bhala sajjieda fuq il-Bahar tal-Galilija; imma ghall-kelma ta’ Gesu f’hajjithom sehhew bidliet
li huma stess gatt ma setghu jobsru: telqu kollox u marru warajh! Dik il-Kelma li gabet din ir-
riforma fil-hajja ta’ dawn I-Appostli hija l-istess kelma li nsibu fil-Bibbja.

Ghaziz seminarista Gabriel Vella, li llum ser tircievi dan il-Ministeru tal-Lettorat, il-Knisja
ged tafdalek hidma biex inti tressaq il-Kelma ta’ Alla vic¢in il-bnedmin. Meta fil-Vangelu
nagraw li Gesu telaq minn Nazaret biex mar Kafarnahum, dan ifisser li I-Kelma li saret laham
(Gesu) kienet qorbot lejn dawk li kienu mbeghdin. I1-Kelma ta’ Alla inkarnat fil-periferija tal-
Galilija — f’ambjent li ma kellu xejn religjuz!

Nirrakkomandalek ghalhekk li gabelxejn tkun konxju li 1-Kelma ta’ Alla hi grib tieghek u fik.
Hija din il-Kelma li twieznek fl-ghazliet ta’ hajtek. Ha tiltaga’ ma’ sfidi kbar, anki fil-Knisja
taghna (ghax fil-Knisja wkoll hemm drawwiet li I-kefen biss donnu jista’ jehlisna minnhom);
imma taqtax qalbek! Ftakar li s-Saltna tas-smewwiet hi fil-qrib u ghalhekk il-konverzjoni
pastorali hija possibbli. Kun generuz maghna. Aghmel li bil-ministeru li qed tircievi llum, il-
Hadd tal-Kelma ta’ Alla, il-poplu ta’ Alla jkun jista’ jghid tassew li “s-Saltna tas-smewwiet
waslet” fostna.

Mulej, inti dewwagtna l-benna tas-Sema, hassejna 1-qawwa fejjieda tieghek. Ghaldagstant,
ghandna I-kuragg li ninbidlu u nibdlu madwarna.



